
Gorkma / satiriki hekaya GORKMA

Gowusgynsyzdan incemik, bugdayrenk, aynekli, burny yilzinden
ullakan, kyrk yaslaryndaky adam cekine-cekine, iki acgylyan
demir gapa dykylyp diyen yaly yakynlasdy. Belent gapynyn
arasynda isikde duran isgar ony gormeyan yaly, hatda ol yerde
hi¢ hili yns-jyns yok yaly yokaryk seredip, alyslary
synlayardy. Ol assa-yuwas adimlap isgarin yanyna yakynlasdy.
Penjeginin icki jublisinden gapjygyny, gapjygyndanam dort
eplenen kagyz cykardy. Kagyzy emay bilen acdy. Yelmenen
suratly, asagyna tegelek mohir urlan kagyzy gapynyn agzynda
duran kellesini g6ge tutup duran ygtyyarla uzatdy. isgar
sindizem alyslary synlap durdy. Aynekli adam elinddki kagyzy

bilen kellesini galdyryp ygtyyarla seretdi. Bardygyny
bildirmek lcin agzyny acmazdan usglirdi. Isgar yene seretmedi.
Gapy solar yaly belent, dokme demirleri seyle bir agyrdy we
isikde duran isgarem 6zini seyle bir donup galypdy welin,
hamana depesinden silindr basyp duran yaly aynekli keltelip
yere bakan suyniup baryandygyny duydy, yene az salym seydip
dursa-ha yere yapysyp galaymalydy. Elindaki yazgyly kagyzy
yene biraz uzadyp:

— Bu c¢akylygy alypdym-da.. — diydi. - Su gin meni
cagyrypdyrlar-da..

Gozini uzaklara dikip oturan isgarde ses-seda yokdy, ol
asmanda ucup baryan ucary ya-da burnunyn ujundan gecip baryan
sinegi synlayan yaly nazaryny boslukda gezdirdi, sonra yene
gozlerini uzak bosluga dikdi.

Aynekli cekinjenliginden yuwas aydyp, ygtyyarly onufi sesini
esitman bolmalydy. Ol gaytalady.

— Su gun meni barik cagyrypdyrlar.. Ine, bulam cakylyk haty..
Isgarden yene jogap cykmady. Iki minut dagy gecenden son
gozini seredip duran uzak boslugyndan ayran isgar seslendi:

— Bir gyra cekil-de, garas!

— Bolya.

Sol ikiarada isgar birkuc¢ gezek icerik girip-c¢ykdy, her gezek
gapynyh agzyna gelende o6fiki bolsuny gaytalady. Yarym
sagatdanam kop garasan aynekli yene synanysyp gordi:

— Meni su sagada cagyrypdylar..

Yene birkiic minutdan son isgar yognas, hondansy sesi bilen ofa
azgyryldy:

— Bir gyra cekil-de, garas!..

— Bolya.

Bular yaly belent gapyly, dokme demirden agyr ganatlary bolan,
isikde duran isgarininem adamyn ylziine seretmeyan yerlerine
omrinde bir gezegem ayak sekip gO0rmedik aynekli bular yaly
yagdayy birinji gezek basdan gecirmegin gorkusy bilen
sandyraklayardy. Onun uzynda ayal-ebtat, erkek — birgiden adam
nobata durdy.

Ahyrsony:

— Gir! -diyip gygyryan ses esidildi.

Isgér g6zini seredyadn ugrundan ayyrman buyrupdy. Aynekli
girjek bolup one okdurylanam bolsa, iki tarapyna acylyan
gapynyn ortarasynda duran isgar dayaw gowresi bilen keserip
duranson, nireden, nadip girjegini bilmedi. Isgarin acyk duran



satanynyn arasyndan gecip bilmejekdigi uc¢in, gapynyn bir
tarapyny acyp girmage synanysandanam, onuf name etjek
bolyandygyny gozini aylamazdan goren isgar:

— 0 taydan dal! — diyip gygyrdy.

Aynekli sermendi, emma girmége yer tapmansofi, isgérden:

— Beyleki tarapyny ac¢! — buyrugyny aldy.

Demir gapy seyle bir belent, seyle bir agyrdy welin, aynekli
tutus gowrtesi bilen abanyp, zordan acan iki garyslyk
aralykdan syrylyp gecibildi. Basga bir isgar ayneklini mata
tutuly kabina saldy, Ust-basyny barlady. Aynekli isti barlanyp
durka gyjygy tutup giljek boldy, ybéne disini gysyp zordan
saklandy. Kabinadan c¢ykdy. Ol elindaki kagyzy berk gysymlap
durdy. Isgarden name etmelidigini, haysy ugra yoremelidigini
sorady. Isgar yluzuni galdyryp, ani bilen aynekla yoremeli ugry
umledi. Ol isgarin ani bilen Uimlan ugrundaky stolun basyna
geldi. Stoldaky isgar hic¢ hili gepleman, iUm bilen beyleki
sahsyyetnamalary goérkezip, ayneklinin sahsyyetnamasyny sorady.
Isgar depdere bellan sahsyyetnamasyny alyp, onun yerine
aynekla tarketka berdi. Yzyndanam tarketkany yakasyna dakmagy
im bilen g6érkezdi. Aynekli ondan name etmelidigini sorady.
Isgar tumsugyny o6ne uzadyp, barmaly ugry gOrkezdi.

Aynekli bu yerddki adamlaryfi geplemegi halamayandygyny ya-da
geplemage uysenyandiklerini pikir etdi. Haysy sebap bilenem
bolanda, gepleman, enek bilen bilen, burun bilen, g6z bilen
edilen Umlerden c¢cen tutup aynekli asgerilmeyandigini duydy.
Seyle asgermezlik, glurlemage-de mynasyp goriulmezligi, adam
hasaplanmazlygy onda gorky doretdi. Sular yaly oy-pikirer
bilen isgarin burny bilen Umlan ugruna yoredi. Ol yerde basga
bir demir gozenekli gapynyn oOniundaki basga bir isgar
ayneklinin goluna bek yapysdy. Olar bile yoOrap baryardy, yone
isgar hamana ol gacayjak yaly, hamana elinden ucup gidayjek
yaly ayneklinin elini goyberenokdy. Dasky gapa gadam basandan
bari we barha galnayan gorkusyndan yana sandyrap duran
ayneklinin busugasy geldi. Nahili caprazlyk!

Gin koridorda mermer plitalaryn Ustinde yorap baryardylar.
Utan-uatan golundan makam tutup baryan isgarden:

— Bagyslan, ayakyoluna gidip bilerinmikam? — diydi.

Bu isgarem ozinden onkiler yaly sesini c¢ykarmady. Aynekli
gabyz bolupdy. 0zini cagyran alyjenabyfi yanyna seyle yagdayda
gitse, geplemesi, soraglara jogap bermesi kyn boljakdy.

— Hajathana nirede? — diyip, ol yene bir gezek sorady.



Isgar:

— Ayakdas yore! — diyip, buyruk berdi.

Aynekli calt-calt yorap, adimini Uytgedip, isgarifi yzyna
eyerdi. Indi olar ikisi-de ayakdas yorap baryardylar. Den
gadam basyp baryan iki adamyn adimi mermer plitanyn Ustindaki
cykaryan hefides tark-tarklary zalda yaflanyardy. Aynekli seyle
bir gabyz bolupdy welin, isgar yaly adim adip bilmeyandigi
ucin iki gezekden bir adimini calsyryp, isgarin yzyna eyerjek
bolyardy. Isgar arasynda:

— Den yore diydim! — diyip azmly gygyryardy.

Bu adatdan dasary owadan yorisin gornisini bozmajak bolup,
aynekli sesini yuwasadyp:

— Hajathana.. Hajathana.. Hajat.. — diyip, birnace gezek
mydyrdady.

0l hajathana diyip gaytaladygyca, isgar adimini has berk adip,
ayneklinin sesini basyardy.

Uzyn zalyn afnry basyna baranson, isgar sagindi. Isgar saginen
badyna golundan tutulyp durlan aynekli-de saginmeli boldy.
Isgar go6zi, enegi, burny bilen aynekla gitmeli ugruny
gorkezenden sofi goluny goyberdi, yzyna gaytdy. Yeke galan
aynekli az salym saginen yerinde durdy, tark-tarklar gitdigice
seyrelip kesilyanca isgarin ayak sesine gulak saldy.

Isgarin enegi, g6zi, burny bilen gorkezen yerinde hajathana
bardyr 6yden aynekli caltlyk bilen sol yana owrilenem bolsa,
zalyn iki tarapyndaky diwarlarynda gapy gormedi.

Zalyn potologynda her bas-alty metrden bir ¢yra bardy. Cyralar
hem-a oc¢lgsi yanyardy, hemem her iki-U¢ c¢yradan biri
yananokdy. Sonun lcin zalyn ugry o diyen yagty daldi. Ol her
cyranyn asagynda yokarky potolokdan zynjyr bilen asylyp goylan
legenin ululygynda ramkalanan yazgynyn bardygyna gozi disdi.
Ramkadaky yazgyny okady: “Gorkma!” Sonky c¢yranyn asagyndaky
ramkada hem seyle yazgy bardy: “Birden gorkayma!”

0l ramkalardaky yazgylary okap One yoredi: “Ildes, barde gorag
astyndasyn!”, “Gorkma!”, “Birden gorkayma!”

“Namicin gorkmalymysym.. Gorkar yaly name bar..” diyip, pikir
etdi. Ramkalary okandan son azajyk rahatlandy. Dek yanam
busugasy gelip, balagyna siyjek derejede gyssanyp duran bolsa-
da, busukjak bolup durmady. Bu yerde 0zini goOrjek adam
bolmanson, keypihon yagdayda aydyma hinlenip, barmaklaryny-da
sarkyldadyp yorasi geldi. Birdenem ol zalyn diwarlaryndaky
yazgylary-da gérdi: “Gorkma!”, “Gorkusyz yasayys her bir



adamyn hakydyr!”, “Gorkyny yireginden ayyr!”, “Gorkma!”

Sesi hernace zontar bolsa-da, 0z-6zinden aydym toslap “Gorkma,
gorkma, gorkma..” diyip, aydymamy, gimnemi, sanawajamy menzes
namedir bir zatlara hinlenmage, sonam ylreklenip gygyrmaga
baslady. Edil yone gije yarymdan son gonamc¢ylygyn denesinden
gecmeli bolan adamyn gorkudan yana aydyma gygyrjak bolsy yaly
olam soOzlerini gsygaldyp: “Gorkma.. Dat gorkma.. Dat-bidat
gorkma!” diyip, Ozlce aydyma gygyryardy.

Zal saga oOwrildi. Az salym yoranden son, cepe Owrildi. Gen
galaymaly, kan wagt yérdn zalynda yeke gapy-da yokdy. Yene
nace wagt seydip yoremeli borka we munun soniy nira baryp
dirarka? Ol suratyn asagyna mohiur basylan kagyzy oOclgsi
yagtynyn asagynda hamana bir derde yarajak yaluy nireden
cagyrylandygyny yene bir gezek okady. Okap bolandan son
cakylygy yene jublusin saldy.

Onun duran zaly yerin asagynda yalydy. Golundan makam tutan
isgar bilen girelgede yerin gatyndan birnace basgancak asak
disen yalydy, yoéne oncakly yerin diybine gidilmandi. Goya
ullakan desganyn vyer astyndaky esasy howalandyryjy
turbalarynyn gecyan uly kanalyna disen yalydy. Sol wagtam
zalyn polunyn tekiz dal-de, egrewlidigini, yagny yodredigisayy
asaklygyna, hasam yerin diybine inyandigini duydy. Sobada
diwarlardan asylan yazgylary, potolokdan sallanyp duran
ramkalary okamaga baslady: “Gorkma!”, “Icindaki gorkyny
ayyr!”, “Sir yirekli Yasar gorkman yasar!”, “Gorkma!”. Tazeden
rahatlananson ayakyola gidesi gelmesi doly ayryldy.

Sular yaly sony gorunmeyan zalda yerin diybline bakan gidenden,
yzyha Owrilip yanky isgarui ya-da basga birini tapyp, suratly
cakylygy gorkezenin gowy bolayjak yalydy. Yzyna owriuldi. Giren
gapysyna calt yetmek lcin adimlerini gataltdy. “Gorkma!”
yazgyly afisalaryn arasyndan we ramkalaryn asagyndan gecyardi.
Birden onunden zalyn ika bolinyan yeri gabat geldi. Sagamy ya
cepe gitmeli? Icinden gelen ses saga gitmegi maslahat berdi.
Gitdi, gitdi, gitdi.. Sagadyna-da seretmandi, yodne gelen yoly
bilen kan yodrandigi udcin yene yalnys zala girendigi andy.
Yzyna oOwrildi.. Wagtal-wagtal 0Ozini duzaga disiurilen yaly
duydy. In gen galan zady-da, birnace sagatlap bu zallaryn
ugrunda ygyp synsyraklap ydrendigine garamazdan yeke adama
satasmanlygydy. Hi¢ hili gapy, penjire, desik yokdy. Yzyna
gaydyp gelende hasam gen galmaly yagday basyna indi. Gelen
zaly az mahal 6n gelen zaly daldi. Sebabi tep-tekiz zaldan



gelyarka, yzyna owrilende sol bir zal kyrk-elli adimde bir
saga, bir cepe Owrillyardi. Arkasyndan burcak-burcak der akdy.
Depe sacgy diyrikdi. Herna diwarlaryn ylzinde yazgylar goylup,
potolokdan ramkalar asylypdy. Bu yazgylar bolmasa, gorkudan
yuregi yarylyp o6laymelidi. Ynjalmak lcin derrew yazgylary
okamaga baslady: “Gorkma!”, “Birden gorkayma!” “Ginasiz adam
gorkmayar!”

Gersini basyp gelyan dymyslygy duw-dagyn edip taslayjak yaly,
birdenem ayal sesi zaly yanlandyrdy. Namedir bir zada jany
yanyp durandygy duyulyan ayal dady-peryat edip gygyryardy,
aglayardy, yalbaryardy. Onun endamyna et we gyzgyn demir
yapysdyrylyan yaly, etinden et goparylyan yaly, géwsiline ¢is
sokulyan yaly gygyryardy. Gulagyny kamata getiryan sesi barha
batlanyardy.

Ayneklinin dyzy gowsady. Diwara so6éyenmedik bolsa,
yykylaymalydy. Sesi esitmejek bolup elleri bilen gulagyny
yapanynyn peydasy bolmady.. barha batlanyan ses zalda yanlanyp,
hasam batlanyardy. Ayneklinif yene busugasy geldi, ind-& onufi
saklanmaga rowgaty galmady, sonda-da balagyna goyberman zordan
saklandy. Disini gysdy, urunmaga baslady. Duran yerinde
hajathana, hatda gapy hem bolmanson, zalyn ugruna busugyp
goybermegi pikir etdi, yone ol yerde hic¢ kim bolmasa-da,
busugyp durka biri gelaymesin, goraymesin diyip, pikirinden el
cekdi.

Ayalyn sesi birden baslaysy yaly birdenem tapba kesildi.

Zal yene iki yola bolindi. Yene saga gidenini gowy gérdi. Kén
yéremeden yafa yadap, garader boldy. Yerif asagynda cykalgasyz
diwarlaryn arasyna baglanyp goyulmagyn umytsyzlygy gaplap
aldy. Bu gezek bir adamyn dal-de, birnace adamyn zaryn
sesleri, aglamalary, yalbarmalary, bagyrmalary esidildi.
Arasynda gamcynyn ya-da gonin yalana¢ gowra degende ses edisi
yaly sarpyldyly sesler hem esidilydrdi. Aynekli safifyl-sanfyl
edip asak c¢okdi. Balagyna goyberjek bolup c¢ygyndy durdy. Nacge
wagt bari beyle yagdaya diiseni yadyna diismedi. Yerinden turdy.
Agyr-agyr yoredi. Diwardaky yazgylary, potolokdan asylan
ramkalary okap guyy-kuwwat edinmage dyrjasdy: “Medeniyetli
adam gorkmayar!”, “Dine donukler gorkyar!”, “Gorkma!”

Bu yazgylar bolmasa dagy, aynekli yliregi yarylyp O6laymelidi.
Zalyn diwaryndan suw syzyp, potolokdanam suw damyp baslady.
Yerde-de kdlceler emele gelipdi. Yzyna o6wrilmegi pikir etdi,
yone yene zal ika bolinaymesin diyip, yzyna gaytmaga-da



gorkyardy. Emma kodlcelerem barha ulalyandygy dcin yzyna
gaytmakdan basga alajyh yokdy. Yady yzyna gaydayyn diyip
durka-da, tok OclUp tim garankyda galdy. Gozedirtme garankydan
gorkusyna biygtyyar gygyryp goyberenini duyman galdy. Gygyrsa-
da gygyrdy welin, mylayymja, hosamay ses esidildi:

— Gorkma! Gorkar yaly zat yog-a..

Adam sesini esiderin oytmanson, bu sesi esiden badyna yene bir
gezek gygyrdy.

Yanky ses diuypsiiz gurruk guyynyf diybinden gelyan yaly
yanlana-yanlana yene esidildi:

— Gorkma, gorkma! Barde gorag astyndasyn.

Aynekli minnetdarlyk bildirjek boldy, emma sesi c¢ykmady,
zordan dodagy munkildedi. Az salymlap sesin tazeden
gaytalanmagyna garasdy. Ses esidilmansonam garankylykda eli
bilen sermeneklap yoredi. Yere ilysen suwlar barha galhayardy,
kowlisinin i¢i suwdan doldy. Haysy yana yOrese-de suwdan gacyp
gutulyp bilenokdy. Ugruny tapjak bolup diwara sdyenjek boldy.
Gorkuncdygyny. Indi ol diwarlary-da tapanokdy. Diwarsyz,
soyegsiz, tim-garanky yerde galyberdi.

Dyzyny yere goyberdi, suwuf ic¢ine c¢6kip oturdy. Yanynda 6zini
oldiurip biljek hic¢ zat goterip gaytmandygyna gynandy. Herna
otlucOp yakmak kellesine geldi. Otlucoplin yagtylygynda diwary
tapsa, nirak yoOremelidigini bilse boljakdy. O0tlicép gabyny
cykardy. Otlucop danelerinin koplsi 61 bolupdy. Sonda-da
synanysdy. otlucopleri yakmaga baslady, ahyrsony biri yandy.
Yanan otlucopi 6ne tarap uzadanda, dik garsysynda 6z elinden
iki esse ululykda ullakan iki sany eli goOrip, biygtyyar
gygyrjak boldy, ydéne onun agzyndan ses dal-de, haplap dem
cykdy, dili tutuldy. Gacmaga peylendi, yone ayaklary-da
ysmady. Otlucopin oduny yokaryk galdyranda dik depesinde dayaw
adama go0zi diusdi. Dayaw adam gulumsireyardi. Elindaki otlucop
sondi. Yene bir otlucdp yakmaga yiirek etmedi. Zalyh ugrunda
birnace sagatlap entap adam gézlabem, indi o6ninde duran adama
gozi dusende ondan gorkmagyn samsyklykdygyny pikir etdi.
Belkam, hakyky adam dal-de, go6zine gérnendir. GO6zlne gdrnenem
bolsa, biderek yere gorkup, azajyk balagyna goyberipdi. Yok,
gozune-ha gornen daldir, ol hakyky adam bolmaly. Sebabi ol
mahmal yaly yumsak ses bilen girledi:

— Gorkma, gorkma!

— Garanky bolanson biraz.. — diydi aynekli.

— Namicin c¢yrany yakanok? Elektrik diwmesine bassana..



— Diwary tapmasam name..

— Yzynda dur.

Aynekli elini yzyna aylandan eli diwara galtasdy. Elini
sermenekledip tapan elektrik diwmesine basdy. Cyralar yandy.
Zalyh diwarlary yene yerbe-yer boldy. Yagtylykda yafiky adamy
gordi. Onun gulumsirap duranlygyndan yilreklenip, kimdigini
sorady. Ol 6zinin su yerdaki isgarlerin biridigini, wezipe
borjunyn su yere isi diusiup gelyanlerin gorkazmlygyny Upjin
etmekdigini aytdy. Sofira diwardaky yazgylaryn birini gOrkezip:
— Oka, suny! — diydi.

Aynekli okady:

— “Gorkma!”

Ramkany gorkezdi:

— Sunam oka!

— “Gorkma!”

— Onda nama gorkyarsyn?

— Gorkamog-a..

— Gorkyarsyn, gorkyarsyn.. Gorkma indi!

Aynekli yene:

— Gorkamok — diyenden, isgar:

— Gorkyarsyn diydim! — diyip, ona azgyryldy.

Isgarifi oyun yadyna disenokdy. Aynekli:

— Olar yalam kép gorkamok.. — diyip mydyrdady. Emma sonky s0zi
entek agzyndan c¢ykmanka, ylzine bir sarpyk degdi welin,
kellesi diwara hitlap degen ayneklinin yene busugasy geldi.

— Mundan beter nahili gorkjak, essegataly! Gorkup dursun-a.
Aynekli gorkusyndan yana balagyna busukdy. Ayagyny gyzgyn
pesew bilen 6llap bolandan sonra:

— Indi gorkmasam gerek, sizi gO0renden son-a ynjaldymam —
diydi.

Yene bir sarpyk beyleki yafiagyna degensofi, &aynekli uly
taretini-de balagyna goyberdi.

Isgar:

— Bokuna bulasyp gidipsin, sonda-da gorkamok diyyanmi?.. -—
diydi.

Aynekli ndme diyjegini bilmén:

— Dogry aydyarsynyz, hername-de bolsa bular yaly yere birinji
gezek gelendigimdenmi, namemi, Owrenisip bilman, biygtyyar az-
owlak gorkmanam duramok — diydi.

Isgarin sesi yene hosamaylasdy:

— Hic¢ gorkma. Seret, car yanyna “gorkma” yazgylaryny asyp



goyduk, ramkalar asdyk, ildeslerimizin bulary okap gorky-urki
yatlaryna dismesin diyip. Gorkma!

— Bolya, gorkmaryn.. Aydysynyz yaly, gorkara zat yog-a, name
ucin gorkayyn.. diyip aynekli yalym-yulym etdi.

Isgar birdenka:

— Ydne sonda-da gorkarsyh, haywan diysani! — diyip gygyrdy.
Aykeli gorkudan yafa:

— Gorkamok — diyip pysyrdady.

Aykeli sandyrap aglamaga baslady.

— Gorkmayan bolsan name lg¢in aglayan, pekge?..

— Ay, biraz.. az-kem gorkyan diysenem bolar.

Tayly sapbatlary iyenden son aynekli ayagynyn Ustine pyrlanyp,
yere, suwun icine yykyldy.

Isgar onun basynda:

— Gorkayma birden, hig¢ gorkayma.. Gorkar yaly zat yok barde,
gorkar yaly.

Ayneklinin in sofiky yadyna salyp bilen sady su sézleri we
depesinden inen yumrugyn yzasy boldy. Sondan son hic¢ zat
yadyna dismedi.

(- .) Ruhy keseller hassahanasy

Hassanyn saglyk yagdayyna gozegc¢ilik wedomosty.

Ady: M.J.

Doglan yyly: 1923 y.

Gelen wagty: 30.10.1981 vy.

Diagnozy: Psihasteniya

Pulsy:

Gan basysy:

Is tertibi:

Bejergisi: Giinde ¢ damja galoperidol, draze anafranil.

Bayramogly, 25.06.1984 vy.

